REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN
E TE DHENAVE PERSONALE
DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr. 1812/4 prot. Tirané, mé 29.07.2026

VENDIM
Nr. 29, daté 29.07.2026
PER
URDHERIMIN E AUTORITETIT PUBLIK

Né mbéshtetje té nenit 23 té Kushtetutés sé Republikés sé Shqipérisé, nenit 10 té ligjit
nr.44/2015 “Kodi i Procedurave Administrative i Republikés sé Shqipérisé”, nenit 9/1,
pikave 3 dhe 5 t€ nenit 24 té ligjit nr. 119/2014 “Pér té drejtén e informimit”, i ndryshuar,

KONSTATOVA SE:

Ankuesi, z. , ka paragitur ankesén e regjistruar prané Zyrés sé Komisionerit pér té
Drejtén e Informimit dhe Mbrojtjen e t&€ Dhénave Personale (n€ vijim “Komisioneri””) me
nr. 1812 prot., daté 29.06.2026, me objekt “Ankim ndaj refuzimit pér dhénie informacioni
dhe kopje té dokumenteve zyrtare”, kundér Autoritetit Publik “Drejtoria e Pérgjithshme
e Doganave” (n€ vijim “Autoriteti Publik™).

Népérmjet kérkesés pér informacion té datés 24.06.2026, drejtuar Autoritetit Publik,
ankuesi ka kérkuar t’i vihet né dispozicion informacioni/dokumentacioni mbi:

e Sasiné (peshén) dhe vendin e origjinés sé importeve té matésve té energjisé elektrike
(kodi tarifor 9028 30) dhe koncentratoréve té té dhénave (kodi tarifor 8517 62 ose
ekuivalentét e Smart Grid);

o Vlerén totale statistikore (CIF/FOB) té deklaruar né dogané nga kjo kompani pér kéto
importe specifike;

e Shumén totale té detyrimeve doganore dhe TVSH-sé né import té llogaritur dhe té
paguar nga kjo kompani pér mallrat e importuara nén kéto kode tarifore.

Autoriteti Publik, né pérgjigjen e kthyer népérmjet e-mail-it té datés 25.06.2026, ka
refuzuar dhénien e informacionit, duke argumentuar se: “Informacioni i kérkuar nuk
mund té vihet né dispozicion, pasi pérmban té dhéna qé lidhen me aktivitetin tregtar té
njé pale té treté dhe, si té tilla, konsiderohen informacion konfidencial. Né pérputhje me
nenin 17 té ligjit nr.119/2014 “Pér té drejtén e informimit”, e drejta pér informim
kufizohet kur dhénia e informacionit cenon sekretin tregtar ose interesat tregtaré e
ekonomiké té personave té treté, té mbrojtura nga legjislacioni né fugi. Duke gené se
informacioni i kérkuar pérmban té dhéna mbi aktivitetin tregtar té njé subjekti té treté,

zbulimi i tij do té cenonte interesat e ligjshém tregtaré té kétij subjekti, ndaj Autoriteti
Publik éshté i detyruar té zbatojé kufizimet e parashikuara nga ligji. Pér sa mé sipér,
kérkesa e gazetarit nuk mund té pranohet .

Ankuesi, nga ana tjetér, ka pretenduar se: “(i) informacioni i kérkuar nuk pérbén asnjé
sekret tregtar. Té dhénat mbi sasiné e mallit té importuar, vlera e tyre totale statistikore
dhe detyrimet doganore té paguara né buxhetin e shtetit jané té dhéna sasiore dhe
financiare gé lidhen me zbatimin e legjislacionit fiskal dhe doganor. Ato nuk zbulojné
asnjé sekret teknologjik, formulé, marrédhénie ekskluzive apo element strategjik gé do té
cenonte konkurrencén e liré né treg; (ii) kompania “ACI Engineering” ShPK éshté
pérfitues i dhjetéra miliona eurove nga paraté e taksapaguesve shgiptaré, pérmes
kontratave publike té prokurimit me OSHEE pér furnizimin dhe vendosjen e matésve
inteligjenté. Né kété kuadér, ekziston njé interes publik i jashtézakonshém pér té
verifikuar nése sasia, cilésia, origjina dhe mbi té gjitha vlera e deklaruar né dogané e
kétyre mallrave pérputhet me detyrimet kontraktuale, kontraktuar me paraté publike;
Dogana ka déshtuar té zbatojé pikén 2 té nenit 17 té ligjit nr. 119/2014 “Pér té drejtén e
informimit”, i ndryshuar, e cila saktéson se kufizimi i sé drejtés pér informim nuk zbatohet
kur térési publik pér njohjen e informacionit &shté mé i madh se démi qé pretendohet se
shkaktohet. DPD nuk ka kryer asnjé “test démi” dhe asnjé “test té interesit publik”, por
ka refuzuar automatikisht, duke démtuar punén toné pér transparencé dhe
llogaridhénie .

Pér sa mé sipér, me pretendimin se éshté cenuar né té drejtén pér informim, ankuesi i
éshté drejtuar Zyrés sé Komisionerit, duke i kérkuar ushtrimin e kompetencave gé i njeh
ligji pér rastet e refuzimit té dhénies sé informacionit, si dhe urdhérimin e Autoritetit
Publik pér dhénien e dokumentacionit té kérkuar.

Komisioneri, pas shqyrtimit paraprak té ankesés, bazés ligjore dhe rrethanave té faktit té
paragitura né té, vlerésoi se ankesa pérmbush kriteret formale ligjore, té pércaktuara né
nenin 24 té ligjit nr. 119/2014 “Pér t€ drejtén e informimit”, i ndryshuar (n€ vijim “LDI”).

Né ndjekje té procedurés pér shgyrtimin administrativ té ¢éshtjes, né pérputhje me nenin
10 t€ ligjit nr. 44/2015 “Kodi i Procedurave Administrative i Republikés sé Shqipérise”,
i cili parashikon: “Organi publik siguron gé té gjitha palét dhe persona té tjeré té
pérfshiré né proceduré té jené né gjendje té ndjekin dhe té mbrojné té drejtat dhe interesat
e tyre ligjoré né ményré sa mé efektive dhe té lehté té jeté e mundur”, Komisioneri, me
shkresén nr. 1812/1 prot., daté 06.07.2026, kérkoi nga Autoriteti Publik géndrimin e tij
lidhur me pretendimin e ngritur nga ankuesi, si dhe sqarime né lidhje me disponimin e
dokumentacionit té kérkuar, brenda datés 10.07.2026.

Né& vijim, né pérgjigjen e kthyer népérmjet e-mail-it té datés 06.07.2026, Autoriteti Publik
parashtroi se: “Megjithése kérkesa éshté formuluar si kérkesé pér té dhéna statistikore,
informacioni buron nga té dhéna mbi deklaratat doganore individuale té njé operatori
ekonomik dhe lidhet drejtpérdrejt me aktivitetin e tij tregtar. Kodi Doganor mbron
informacionin konfidencial té ¢cdo operatori ekonomik (neni 20%). Né praktiké kjo do té

1 Ne& keété dispozité pércaktohet se: “1. Cdo informacion i marré nga autoritetet doganore gjaté kryerjes sé detyrave té
tyre, i cili &shté i njé natyre konfidenciale ose qé éshté marré né ményré konfidenciale, mbulohet nga kushti i sekretit
profesional. Me pérjashtim té rasteve té parashikuara né pikén 2 té nenit 48, ky informacion nuk jepet nga autoritetet
kompetente doganore, pa lejen e shprehur té personit ose autoritetit qé e ka dhéné até. Megjithaté ky informacion mund

thoté se deklaratat doganore, vlerat e importeve, ¢mimet, kontratat, furnitorét,
informacioni tregtar, nuk mund té shpérndahen lirisht, pasi konsiderohen informacion
konfidencial. Nése té dhénat jepen té pérmbledhura sipas vitit ose muajit, pa identifikuar
importues té vecanté, pérgjithésisht nuk cenohet konfidencialiteti. Si¢c e kemi theksuar
dhe mé paré, Drejtoria e Pérgjithshme e Doganave jep té dhéna statistikore té agrevuara
(té pérgjithshme sipas grupit/néngrupit pércaktues t¢ Nomenklaturés sé Kombinuar té
Mallrave) dhe listés joshteruese té operatoréve gé kané vepruar me autoritetin doganor
(pér periudhén/mallin pérkatés). Sipas ankesés sé subjektit, ligji nr. 119/2014 kérkon qé
autoriteti: té provojé konkretisht démin gé shkakton publikimi, si dhe té kryejé testin e
démit dhe interesit publik. Té dhénat statistikore mbi importet publikohen rregullisht nga
institucioni shtetéror INSTAT bazuar né ligjin pér statistikat zyrtare né RSH.
Administrata Doganore administron informacion té marré nga operatorét ekonomiké né
kuadér té procedurave doganore. Véllimet e furnizimit (sasi/copé/njési), burimet e
furnizimit (origjina), vlerat ekonomike té importeve (CIF/FOB), struktura financiare e
transaksioneve (vlera) pérmbajné elemente té réndésishme té strategjisé tregtare té
operatoréve ekonomiké. Publikimi i kétyre té dhénave mund té krijojé avantazh
konkurrues pér subjektet e tjera né treg (konkurrencé e padrejté né treg). Pér kété
arsye, dhénia e kétij informacioni (vetém pér njé operator tregtar) do té cenonte
konfidencialitetin e informacionit tregtar té administruar nga autoriteti doganor.
Publikimi i té dhénave té kérkuara nuk éshté i domosdoshém pér garantimin e
transparencés sé veprimtarisé sé administratés doganore (testi i interesit publik), pasi
institucioni (pérfshi edhe INSTAT, apo agjenci té tjera statistikore) publikon/jné
periodikisht statistika té pérgjithshme mbi tregtiné e jashtme. Autoriteti ka zbatuar
parimin e proporcionalitetit, pasi duke analizuar natyrén e informacionit, rrezikun e
identifikimit t& operatoréve dhe démin e mundshém ekonomik ndaj subjekteve, ka cmuar
se kufizimi i sé drejtés pér informim éshté masa mé e pérshtatshme dhe proporcionale. Si
pérfundim kérkesa nuk lidhet me té dhéna statistikore, por me informacion ekonomik té
operatorit privat, pasi informacioni i kérkuar nuk ekziston si njé dokument administrativ
autonom, por kérkohet té krijohet nga pérpunimi drejtpérdrejt nga deklaratat doganore
individuale té 1 (njé) operatori ekonomik pér njé periudhé té caktuar. Pér aq sa publikimi
i kétyre té dhénave (né formén e kérkuar) lejon identifikimin gé mundéson statistikén té
kthehet né informacion gé individualizon operatorin dhe e cila mund t’u japé pérparési
konkurrentéve mbi informacionin pér politikén tregtare té kétij operatori, nga ana e
autoritetit (Kodit Doganor) konsiderohet si informacion gé pérbén interes ekonomik té
mbrojtur, si i tillé, administrata nuk éshté e detyruar té presé qé démi ekonomik té ndodhé
pérpara se té refuzojé dhénien e informacionit, pér kategorité e parashikuara si nga
Legjislacioni Doganor, ashtu edhe né Ligjin pér té Drejtén e Informimit .

Pas shqgyrtimit té géndrimit té mbajtur nga Autoriteti Publik, si dhe né konsideraté té
pretendimeve té ankuesit, me géllim marrjen e njé vendimi té drejté dhe objektiv, né

té jepet pa leje, kur autoritetet doganore jané té detyruara ose té autorizuara ta béjné kété né pérputhje me dispozitat
né fuqi, vecanérisht me dispozitat pér mbrojtjen e t& dhénave ose kur ka lidhje me procedimet gjygésore. 2. Informacioni
konfidencial, i pérmendur né pikén 1, mund t 'u komunikohet autoriteteve doganore dhe autoriteteve té tjera kompetente
té vendeve apo territoreve jashté territorit doganor t&€ Republikés sé Shqipérisé, pér géllime té bashképunimit doganor
me ato vende apo territore, bazuar né njé marréveshje ndérkombétare ose né legjislacionin kombétar né fushén e
tregtisé. 3. Cdo dhénie ose komunikim i informacionit, t& pérmendur né pikat 1 dhe 2, duhet té sigurojé njé nivel té
pérshtatshém té mbrojtjes sé té dhénave, né pérputhje té ploté me dispozitat né fugi pér mbrojtjen e té€ dhénave .

zbatim t€ nenit 24/3 t& ligjit nr. 119/2014 “Pér té drejtén e informimit”, i ndryshuar, né t&
cilin parashikohet se: “...me marrjen e ankesés, Komisioneri pér té Drejtén e Informimit
dhe Mbrojtjen e té Dhénave Personale ... kur e sheh té nevojshme, zhvillon njé seancé
dégjimore publike me pjesémarrjen e paléve”, bazuar edhe né nenin 87 té ligjit nr.
44/2015 “Kodi i Procedurave Administrative i Republikés s€¢ Shqipéris€”, Komisioneri
¢moi té nevojshme zhvillimin e njé seance dégjimore. Gjaté seancés, e cila u zhvillua
datén 14.07.2026, ankuesi dhe pérfagésuesi i Autoritetit Publik i géndruan pretendimeve
té tyre, té parashtruara né aktet e sipérpérshkruara.

Né eventualitetin e kétyre fakteve, si dhe bazuar né kuadrin ligjor rregullator, né funksion
té shqyrtimit té pretendimeve té paléve, krahas dokumentacionit té administruar gjaté
hetimit administrativ, Komisioneri véren se ¢éshtja objekt shqyrtimi nuk limitohet né
disponimin ose jo nga autoriteti publik i informacionit té kérkuar, por lidhet kryesisht me
ligjshmériné e kufizimit té aksesit né té, pér rrjedhojé nevojitet njé interpretim harmonik
I pércaktimeve sipas LDI-sé Kodit Doganor dhe standardeve kushtetuese, si dhe
jurisprudencés ndérkombétare gé rregullojné té drejtén pér informim.

Komisioneri ¢gmon té sjellé né vémendje se e drejta pér informim gjen mbrojtje né nenin
23 té Kushtetutés sé Republikés sé Shqipérisé, sipas té cilit cdo person ka té drejté, né
pérputhje me ligjin, t€ marré informacion mbi veprimtariné e organeve shtetérore dhe té
personave gé ushtrojné funksione publike. Kjo dispozité kushtetuese nuk garanton vetém
njé té drejté individuale pér njohjen me dokumentet zyrtare, por pérfagéson njé mekanizém
themelor té kontrollit ndaj veprimtarisé sé autoriteteve publike. Né kété optiké,
transparenca e veprimtarisé sé tyre administrative dhe llogaridhénia né kuadér té
informimit publik pérbéjné elemente té pandashme té shtetit té€ sé drejtés. Ato mundésojné
gé publiku té verifikojé nése autoritetet publike ushtrojné kompetencat e tyre né pérputhje
me ligjin, né ményré té paanshme, efikase dhe né mbrojtje té interesit publik. Né kéto
kushte, thirren pér zbatim dispozitat e LDI-sé, si njé ligj i konceptuar mbi parimin
se aksesimi i informacionit publik éshté rregulli, ndérsa kufizimi pérbén pérjashtimin, i
cili duhet té interpretohet ngushtésisht.

Referuar parashikimit né shkronjén “a” t€ pikés 1 t€ nenit 2 t€ LDI-S&: “Autoritet publik”
éshté cdo organ administrativ i parashikuar né legjislacionin né fugi pér procedurat
administrative, organet ligjvénése, gjygésore dhe ato té prokurorisé sé ¢do niveli, organet
e njésive té geverisjes vendore té ¢do niveli, organet shtetérore dhe entet publike, té
krijuara me Kushtetuté ose me ligi”. Né kuptim té kétij parashikimi, Drejtoria e
Pérgjithshme e Doganave éshté Autoritet Publik dhe subjekt i LDI-sé, pér rrjedhojé
detyrohet pér zbatimin e tij, duke garantuar njohjen e publikut me informacion né kuadér
té transparences.

Pér té mundésuar realizimin e objektit dhe géllimit té tij, LDI-ja, né nenin 1 pércakton se:
“1. Ky ligj rregullon té drejtén e njohjes me informacionin gé prodhohet ose mbahet nga
autoritetet publike. 2. Rregullat e parashikuara né kété ligj kané pér géllim garantimin e
njohjes sé publikut me informacion, né kuadér té ushtrimit té té drejtave dhe lirive té
individit né praktiké, si dhe té formimit t& piképamjeve pér gjendjen e shtetit e té
shogérisé. 3. Ky ligj ka pér géllim edhe nxitjen e integritetit, té transparencés e té
pérgjegjshmérisé sé autoriteteve publike .

Sikurse éshté pérshkruar mé sipér, Autoriteti Publik e ka refuzuar kérkesén pér
informacion bazuar né nenin 20 té Kodit Doganor, duke pretenduar se informacioni i
kérkuar (vetém pér njé operator tregtar) pérmban elemente té réndésishme té strategjisé
tregtare té operatoréve ekonomiké dhe se publikimi i kétyre té dhénave mund té krijojé
avantazh konkurrues pér subjektet e tjera né treg (konkurrencé e padrejté né treg), pér
kété arsye, dhénia e kétij informacioni (vetém pér njé operator tregtar) do té cenonte
konfidencialitetin e informacionit tregtar té administruar nga autoriteti doganor.

Gjithashtu, konstatohet se Autoriteti Publik, né argumentin e parashtruar pér mosdhénie
té informacionit, ka referuar se ka zbatuar parimin e proporcionalitetit, pasi duke
analizuar natyrén e informacionit, rrezikun e identifikimit té operatoréve dhe démin e
mundshém ekonomik ndaj subjekteve, ka ¢cmuar se kufizimi i sé drejtés pér informim
éshté masa mé e pérshtatshme dhe proporcionale.

Lidhur me referimin e Autoritetit Publik né nenin 20 t¢ Kodit Doganor, Komisioneri
véren se kjo dispozité nuk vendos njé ndalim absolut t&¢ komunikimit té ¢do informacioni
té administruar nga autoritetet doganore. Dispozita e lidh sekretin profesional me
informacionin, qé éshté i njé natyre konfidenciale ose gé é&shté marré né meényré
konfidenciale dhe, njékohésisht, parashikon shprehimisht mundésiné e komunikimit té tij
pa lejen e personit ose autoritetit gé e ka dhéng, kur autoritetet doganore jané té detyruara
ose té autorizuara ta béjné kété né pérputhje me dispozitat né fuqi.

Né kéto kushte, parashikimet e nenit 20 té Kodit Doganor dhe té ligjit nr. 119/2014 duhet
té interpretohen né ményré té harmonizuar. Neni 17, pika 3 e ligjit nr. 119/2014,
parashikon se e drejta e informimit mund té kufizohet kur pérhapja e informacionit do té
shkelte sekretin profesional té garantuar nga ligji, por e kushtézon njé kufizim té tillé me
domosdoshmériné dhe proporcionalitetin e tij. Pér rrjedhojé, referimi né nenin 20 té Kodit
Doganor nuk mjafton, né vetvete, pér té justifikuar refuzimin e aksesit, por kérkon
vlerésimin nése informacioni konkret gézon mbrojtjen e sekretit profesional dhe nése
dhénia e tij do té cenonte kété interes né ményreé té tillé gé ta bénte kufizimin e aksesit té
domosdoshém dhe proporcional.

Komisioneri vleréson se fakti gé té dhénat e kérkuara burojné nga deklarata doganore
individuale nuk pérbén, né vetvete, argument té mjaftueshém pér refuzimin integral té
kérkesés. Autoriteti Publik duhet té identifikojé konkretisht natyrén e mbrojtur té
informacionit dhe té arsyetojé, pér secilén kategori té kérkuar, ményrén se si dhénia e tij
do té cenonte interesin e mbrojtur, si dhe pérse ky kufizim é&shté i domosdoshém dhe
proporcional. Nése kufizimi prek vetém njé pjesé té informacionit té kérkuar, pjesa tjetér
duhet t’i vihet né dispozicion kérkuesit, né pérputhje me nenin 17, pika 6 e ligjit nr.
119/2014.

Né analizé té pretendimit® té Autoriteti Publik se informacioni i kérkuar kufizohet pér
shkak se pérmban té dhéna gé pérbéjné sekret tregtar, sipas pércaktimit né nenin 17 té
LDI-sé&, Komisioneri véren se sipas nenit 2, pika 3/1 e ligjit nr. 119/2014, “sekreti tregtar”
ka té njéjtin kuptim me até té pércaktuar né ligjin nr. 9947, daté 07.07.2008 “Pér pronésiné
industriale”, 1 ndryshuar. Pér rrjedhojé, jo ¢do informacion gé lidhet me veprimtariné

2 Né pérgjigjen e paré té kthyer pér ankuesin.

ekonomike té njé operatori pérbén, pér kété shkak, sekret tregtar, por duhet té vlerésohet
nése informacioni konkret ploté€son kushtet ligjore pér t’u konsideruar i till€. Po ashtu, né
nenin 18 té ligjit nr.9901, daté 14.04.2008 “Pér tregtarét dhe shoqérité tregtare”, i
ndryshuar, pércaktohet garté kufiri i sekretit tregtar, i cili pérfshin vetém informacionin e
brendshém. Ndérsa, né pikén 2 té nenit 18 té kétij ligji parashikohet se: “2. Nuk pérbén
sekret tregtar informacioni, gé duhet té béhet publik né bazé té ligjit, gé lidhet me shkeljen
e ligjit, apo gé duhet té publikohet né bazé té praktikave té mira tregtare e parimeve té
etikés tregtare. Pérhapja e kétij informacioni vlerésohet e ligjshme, nése népérmjet kétij
akti synohet té mbrohet interesi publik”.

Né rastin konkret, kérkuesi nuk ka kérkuar formulat teknologjike té pajisjeve,
marréveshjet kontraktore me furnitorét, strukturén e kostove, marzhet e fitimit apo
elemente té tjera té strategjisé tregtare té€ operatorit ekonomik, por ka kérkuar té dhéna
statistikore dhe financiare mbi mallra t€ importuara, té cilat lidhen drejtpérdrejt me
pérmbushjen e kontratave publike dhe me administrimin e té ardhurave publike.

Né kéto rrethana, mbrojtja e pretenduar e sekretit tregtar nuk mund té shtrihet
automatikisht mbi cdo element té informacionit té kérkuar, por kérkon njé analizé té
diferencuar pér secilén kategori té dhénash, analizé e cila mungon plotésisht né aktin e
Autoritetit Publik.

Njé nga elementet thelbésore té ligjit nr. 119/2014 éshté detyrimi i autoritetit publik pér
té kryer testin e interesit publik, i cili nuk pérbén njé formalitet procedural, por njé analizé
substanciale qé duhet té paraprijé ¢cdo vendim pér kufizimin e sé drejtés sé informimit.
Ky detyrim buron nga neni 17 i ligjit dhe éshté shprehje e parimit té proporcionalitetit, i
cili kérkon gé kufizimi i njé té drejte themelore té jeté i domosdoshém, i pérshtatshém
dhe proporcional me géllimin legjitim gé synon té mbrojé.

Né kété kuptim, ndonése Autoriteti Publik ka pretenduar se ka analizuar natyrén e
informacionit, rrezikun e identifikimit té operatoréve dhe démin e mundshém ekonomik
ndaj subjekteve, duke konkluduar se kufizimi i sé drejtés pér informim éshté masa mé e
pérshtatshme dhe proporcionale, Komisioneri véren se arsyetimi i Autoritetit Publik nuk
pérmban njé analizé individuale té secilés kategori informacioni té kérkuar, por e ka
refuzuar plotésisht kérkesén pér informim. Njé gasje e tillé bie ndesh me parimin e
proporcionalitetit, pasi shmang analizén konkrete té ¢cdo elementi té informacionit dhe
nuk lejon identifikimin e pjeséve té informacionit g¢ mund té& béhen publike, duke
mbrojtur njékohésisht elementet gé eventualisht mund té pérbéjné sekret tregtar.

Komisioneri vleréson se Autoriteti Publik ka béré njé interpretim tepér té zgjeruar té
nocionit té sekretit tregtar, duke pérfshiré né té cdo informacion gé lidhet me deklaratat
doganore, pa béré dallimin ndérmjet elementeve gé realisht gézojné mbrojtje dhe atyre
gé, pér shkak té interesit publik, duhet té béhen té aksesueshme. Né kété rast, Autoriteti
Publik nuk ka shpjeguar pse ¢do kategori informacioni pérbén sekret tregtar, cili éshté
démi konkret gé do té shkaktohej, pse ky dém mbizotéron mbi interesin publik, pse nuk
ishte e mundur dhénia e pjesshme e informacionit, duke anonimizuar vetém elementet qé
eventualisht do té gézonin mbrojtje.

Gjithashtu, Komisioneri vleréson se mungesa e testit té interesit publik né rastin objekt
shqyrtimi pérbén njé mangeési thelbésore té procedurés administrative, e cila cenon

ligjshmériné e aktit té refuzimit, pasi informacioni i kérkuar nuk lidhet ekskluzivisht me
aktivitetin privat té njé operatori ekonomik, por me verifikimin e origjinés, sasisé dhe
vlerés sé pajisjeve qé, sipas pretendimeve té ankuesit, jané pérdorur né zbatimin e
kontratave publike pér furnizimin dhe instalimin e matésve té energjisé elektrike dhe
koncentratoréve té té dhénave, ¢ka lidhet drejtpérdrejt me transparencén né pérdorimin e
fondeve publike pér procedura prokurimi lidhur me zbatimin e kontratave me vleré té
konsiderueshme ekonomike, né funksion té forcimit té besimit t€ publikut né
administrimin e fondeve publike né ményré té ligjshme dhe efektive.

Pér kété arsye, interesi publik paragitet dukshém mé i larté se interesi privat pér ruajtjen
e konfidencialitetit t& informacionit té kérkuar, vecanérisht kur autoriteti nuk ka provuar
ekzistencén e njé démi konkret gé do té shkaktohej nga publikimi i tij.

Né praktikén kushtetuese dhe até evropiane éshté pranuar se mbrojtja e interesave
ekonomiké pérbén njé géllim legjitim pér kufizimin e sé drejtés pér informim, por kjo
mbrojtje nuk ka karakter absolut. Pérkundrazi, ajo duhet té interpretohet né ményré
restriktive dhe vetém pér aq sa éshté e domosdoshme pér té shmangur njé dém konkret
dhe té provueshém.

Gjykata Evropiane pér té Drejtat e Njeriut ka zhvilluar njé jurisprudencé té konsoliduar,
sipas sé cilés gazetarét, organizatat e shogérisé civile dhe subjektet qé kontribuojné né
debatin publik ushtrojné funksionin e “mbikéqyrésit publik” (public watchdog). Po ashtu,
praktika e konsoliduar e GJEDNJ-sé kérkon gé kufizimet e sé drejtés sé informimit té
mbéshteten né arsye “relevante dhe t€ mjaftueshme”. Né mungesé té njé arsyetimi té tillé,
kufizimi né ushtrimin e sé drejtés pér informim nuk konsiderohet proporcional.

Né céshtjen Tarsasag a Szabadsagjogokért kundér Hungarisé®, Gjykata theksoi se
ndalimi i aksesit né informacionin me interes publik mund té dekurajojé median dhe
aktorét e tjeré publiké nga ushtrimi i rolit té tyre né kontrollin demokratik té institucioneve
shtetérore.

Po né té njéjtén linjé, né céshtjen Magyar Helsinki Bizottsag kundér Hungarisé®, theksoi
ndér té tjera se aksesi né informacionin publik, né rrethana té caktuara, pérbén pjesé
integrale té lirisé sé shprehjes té garantuar nga neni 10 i Konventés Evropiane, veganérisht
kur informacioni kérkohet pér té ushtruar funksionin e kontrollit publik mbi veprimtariné
e autoriteteve shtetérore.

Ky standard u zhvillua mé tej né céshtjen Youth Initiative for Human Rights kundér
Serbisé®, né té cilin Gjykata vlerésoi se refuzimi i pajustifikuar pér té dhéné informacion
publik cenon jo vetém interesin individual té kérkuesit, por edhe interesin e shogérisé pér
té marré informacion mbi ményrén e funksionimit té institucioneve publike né kuadér té
ushtrimit té lirisé sé shprehjes sipas nenit 10 té Konventés.

8 Case ofTarsasdg a Szabadsagjogokért v. Hungary (application no.37374/05) 14/07/2009:
https://hudoc.echr.coe.int/eng#{%22itemid%22:[%22001-92171%22]}.

4 Case of magyar helsinki bizottsdg v. Hungary (application no.18030/11) judgment strasbourg 8/11/2016:
https://hudoc.echr.coe.int/fre#{%22itemid%22:[%22001-167828%22]}.

5 Youth Initiative for Human Rights v. Serbia (application no. 48135/06 ) judgment 25.6.2013:
https://hudoc.echr.coe.int/eng#{%22itemid%22:[%22002-7585%22]}

Né rastin konkret, nga shqyrtimi i kérkesés pér informacion rezulton se ankuesi nuk ka
kérkuar dokumentacion teknik mbi funksionimin e pajisjeve, teknologjiné e prodhimit,
marrédhéniet kontraktore me furnitorét, formulat e ¢mimeve, marzhet e fitimit apo
elemente té tjera gé mund té pérbéjné sekret tregtar né kuptimin klasik té kétij nocioni,
por objekti i kérkesés konsiston né sasiné e mallrave té importuara, vendin e origjinés,
vlerén statistikore té deklaruar né dogané, shumén e detyrimeve doganore dhe TVSH-sé
sé importit. Kéto té dhéna lidhen me ushtrimin e funksioneve publike nga administrata
doganore dhe me administrimin e té ardhurave publike. Ato nuk identifikojné
domosdoshmérisht strategjiné tregtare té operatorit ekonomik dhe, mbi té gjitha, nuk
éshté provuar se publikimi i tyre do té krijonte njé avantazh real konkurrues pér subjektet
e tjera né treg. Po ashtu, informacioni kérkohet nga njé gazetar pér té kontribuar né
debatin publik mbi administrimin e fondeve publike, si dhe informacioni lidhet me
veprimtaringé e njé autoriteti publik dhe me ushtrimin e funksioneve té tij ligjore dhe
administrohet nga Autoriteti Publik, pavarésisht se pér nxjerrjen e tij mund té nevojitet
pérpunimi i té dhénave ekzistuese.

Pér sa mé sipér, Komisioneri vleréson se informacioni i kérkuar pérbén informacion
publik né kuptim té ligjit nr. 119/2014 dhe se, né rrethanat konkrete té ¢éshtjes, Autoriteti
Publik nuk ka provuar ekzistencén e kushteve gé do té justifikonin kufizimin e aksesit
sipas nenit 17 té kétij ligji. Referimi i pérgjithshém né sekretin profesional doganor dhe
sekretin tregtar, pa identifikuar pér secilén kategori informacioni interesin konkret té
cenuar, démin qé do té shkaktonte publikimi dhe domosdoshmériné e proporcionalitetin
e refuzimit, nuk pérbén bazé té mjaftueshme pér kufizimin e sé drejtés pér informim.

Né pérfundim, Komisioneri thekson se LDI-ja ka pér géllim té nxisé pérforcimin e
integritetit, transparencés e pérgjegjshmérisé sé autoriteteve publike dhe ¢cdo subjekti
tjetér joshtetéror, gé ushtron funksione publike. Bazuar né pikén 3 té nenit 3 té€ LDI-sé:
“Cdo person ka té drejté té€ njihet me informacionin publik, népérmjet dokumentit
origjinal ose duke marré njé kopje té tij né formén ose formatin qé mundéson akses té
ploté né pérmbajtjen e dokumentacionit”.

E drejta pér informim éshté njé prej té drejtave themelore té njeriut, e parashikuar né
nenin 23 té Kushtetutés sé Republikés sé Shqipérisé. Kjo e drejté duhet paré e lidhur
ngushté me parimin e transparencés dhe llogaridhénies, si njé shtyllé tjetér themelore e
shtetit té sé drejtés. Funksionimi i tyre do té ishte né interesin e té dyja paléve.

PER KETO ARSYE,

Bazuar né shkronjat “b” dhe “¢” té pikés 5 té nenit 24, nenit 25 t€ ligjit nr. 119/2014 “Pér
té drejtén e informimit”, i ndryshuar, shkronjén “a” té pikés 1 té nenit 18 té ligjit
nr.49/2012 “Pér organizmin dhe funksionimin e gjykatave administrative dhe gjykimin e
mosmarréveshjeve administrative”, i ndryshuar,

VENDOSA:

1. Pranimin e ankesés nr. 1812 prot., daté 29.06.2026, té z.  , kundér Autoritetit Publik
“Drejtoria e Pérgjithshme e Doganave”, me objekt “Ankim ndaj refuzimit pér dhénie
informacioni dhe kopje t€ dokumenteve zyrtare”.

2. Urdhérimin e Autoritetit Publik pér vénien né dispozicion té dokumentacionit sipas
kérkesés pér informacion daté 24.06.206, konkretisht: Sasiné (peshén) dhe vendin e
origjinés sé importeve té matésve té energjisé elektrike (kodi tarifor 9028 30) dhe
koncentratoréve té té dhénave (kodi tarifor 8517 62 ose ekuivalentét e Smart Grid);
Vlerén totale statistikore (CIF/FOB) té deklaruar né dogané nga kjo kompani pér kéto
importe specifike; Shumén totale té detyrimeve doganore dhe TVSH-sé né import té
llogaritur dhe té paguar nga kjo kompani pér mallrat e importuara nén kéto kode
tarifore), brenda datés 07.08.2026.

3. Kundér kétij vendimi palét kané té drejtén e ankimit né Gjykatén Administrative
Tirané, brenda 45 ditéve nga marrja dijeni, sipas nenit 25 té ligjit nr. 119/2014 “Pér
té drejtén e informimit”, i ndryshuar.

Ky vendim u shpall sot, mé daté 29.07.2026.

KOMISIONERI

Besnik Dervishi

